आ व २०७६/७७ को प्रथम चौमासिकमा यस राजदूतावासका महत्वपूर्ण कार्य एवं उपलव्धिहरु


राष्ट्रिय दिवस समारोह
१.      यस वर्षको राष्ट्रिय दिवस समारोह वर्तमान सरकारको गठनसंगै मुलुकले लिएको आर्थिक विकासको गति, नेपाल साउदी द्बिपक्षीय सम्बन्ध,  द्बिपक्षीय सम्बन्ध मजबुत बनाउन साउदी अरबमा रहेको नेपाली समुदायको भूमिका र नेपाल भ्रमण वर्ष २०२० लाई केन्द्रमा राखेर आयोजना गरियो । राष्ट्रिय दिवसको प्रमुख अतिथि रियाद क्षेत्रका उप गभर्नर His Excellency Dr. Faisal bin Abdulaziz Al-Sudairy  हुनुहुन्थ्यो । कार्यक्रममा कुटनीतिक नियोगका प्रमुख तथा प्रतिनिधिहरु, साउदी सरकारी निकाय, व्यापार एवं पर्यटन व्यवसायी तथा नेपाली समुदायका प्रतिनिधिहरुको उपस्थिति रहेको थियो । डिप्लोम्याटिक क्वार्टर भित्र रहेको म्यारियट होटलमा कार्यक्रम आयोजना गरिएको थियो । राष्ट्रिय दिवस कार्यक्रम राजदूतावासले गर्ने महत्वपूर्ण औपचारिक कार्यक्रम हो । कार्यक्रम भव्यरुपमा सम्पन्न भयो ।

भ्रमण, भेटघाट, परामर्श 
२.      यस अवधिमा संसदको सार्वजनिक लेखा समितिका माननीय सभापतिको नेतृत्वमा समितिका माननीय सदस्यहरुले साउदी अरबको भ्रमण गर्नुभयो । भ्रमणका दौरान संसदीय टोलीले नेपाली राजदूतावासले श्रमिकहरुका क्षेत्रमा गर्ने कार्यहरुलाई प्रभावकारी बनाउने एवं सेवा प्रदानबाट प्राप्त हुने राजश्वको परिचालनलाई आधुनिक र व्यवस्थित बनाउनु राजदूतावासले ‍खेल्नुपर्ने भूमिकाका सम्बन्धमा निर्देशन दिएको थियो ।
३.      साउदी विकास कोषका उपाध्यक्ष Dr. Khaled Bin Sulaiman को नेतृत्वको प्रतिनिधिमण्डलले नेपालको भ्रमण गर्यो । भ्रमणका अवसरमा भूकम्प पछिको पुनः निर्माण (आवास, विद्यालय तथा स्वास्थ्य संस्था पुनः निर्माण) कार्यमा साउदी अरबले ने रु ३.३ अरब सहयोग गर्ने सम्बन्धी समझदारीपत्रमा नेपाल सरकार (अर्थ मन्त्रालय) र साउदी विकास कोषवीच हस्ताक्षर भयो ।
४.      यस अघि साउदी अरबका लागि नेपालका राजदूत महामहिम प्रा डा. महेन्द्र प्रसाद सिंह राजपुतले  साउदी विकास कोषका उपाध्यक्ष  Dr Khaled Bin Sulaiman संग भेट गरी साउदी फण्डबाट शीघ्र एक उच्चस्तरीय प्रतिनिधिमणडलले भ्रमण गरी सहयोग सम्बन्धी समझदारीपत्रमा हस्ताक्षर गर्न अनुरोध गर्नुभएको थियो ।
५.      महामहिम राजदूतले रियादका गभर्नर His Royal Highness Prince Faisal bin Bandar Al Saud संग शिष्टाचार भेटघाट गर्नुभयो । 
६.      यसैगरी, महामहिम राजदूतले हायल प्रान्तका गभर्नर His Royal Highness Prince Abdulaziz bin Saad bin Abdulaziz Al Saud संग शिष्टाचार भेटघाट गर्नुभयो ।
	माथिका यी दुई भेटहरुका अवसरमा द्बिपक्षीय सम्बन्धका विविध विषयहरु एवं नेपाल भ्रमण वर्ष २०२० का अवसरमा धेरैभन्दा धेरै साउदी नागरिकहरुलाई नेपाल भ्रमणमा पठाउन गभर्नर अफिसको सहयोगका लागि अनुरोध गरिएको थियो ।
७. महामहिम राजदूतले साउदी अरबका विदेश राज्यमन्त्री एवं क्याविनेट सदस्य  HE Adel bin Ahmed Al-Jubeir संग भेटघाट गर्नुभयो । भेटका अवसरमा दुईदेश वीचको कुटनीतिक सम्बन्ध, द्बिपक्षीय सामान्य सहयोग सम्झौता, द्बिपक्षीय परामर्श संयन्त्र, चान्सरी भवन लगायतका विषयमा कुराकानी भयो ।
८. महामहिम राजदूतले साउदी अरबको विदेश मन्त्रालयमा शिष्टाचार महापाल HE Mr. Azzam bin Abdukkarim Al-Qain संग भेटगरी चान्सरी, भ्याट र शिष्टाचार महापालको विभागसंग सम्बन्धित अन्य विषयमा कुराकानी गर्नुभयो । भेटका अवसरमा नेपाली राजदूतावासका लागि चान्सरी/निवासका लागि डिप्लोम्याटिक क्वार्टरमा जग्गा खरीद, भ्याट फिर्ता प्रकृयामा देखिएको समस्या लगायतका विषयमा कुराकानी भएको थियो । चान्सरी/निवासका लागि जग्गा खरीद विषयमा सम्बन्धित अधिकारीहरुसंग पनि पटक पटक कुराकानी भइसकेको छ । उक्त स्थानको जग्गाको पुनः योजना भइरहेकोले जग्गाका प्लटहरु तयार हुन केही समय लाग्ने बुझिएको छ ।
९. महामहिम राजदूत दम्माम च्याम्वरले आयोजना गरेको च्याम्वरको वार्षिक स्वागत समारोहमा सहभागि हुनुभयो । पूर्व क्षेत्रका गभर्नरको प्रमुख आतिथ्यमा भएको उक्त समारोहमा थुप्रै व्यपारी व्यवसायीहरुसंग भेटघाट भएको थियो । माथि नं ४-९ सम्मका भेटघाटमा नियोग उपप्रमुखको पनि उपस्थिति थियो ।
१०.  श्री परराष्ट्र मन्त्रालयको निर्देशन बमोजिम महामहिम राजदूतले यस वर्ष नेपालबाट साउदी अरबका पवित्र धार्मिक तीर्थस्थलहरूको भ्रमणमा आउने नेपाली हज यात्रीहरुको पहिलो टोलीलाई जेद्दामा स्वागत गर्नुभयो ।
११. साउदी अरबका नवनियुक्त विदेशमन्त्रीले आयोजना गरेको स्वागत समारोहमा महामहिम राजदूत सहभागि हुनु भयो । 
१२. यस अवधिमा महामहिम राजदूतबाट नेपालको परामर्श भ्रमण गरी नेपाल सरकारका सम्वद्ब उच्च अधिकारीहरुसंग भेटघाट गर्नुभयो । भेटघाटका दौरान उहांले नेपाल र साउदी अरबवीच व्यपार, लगानी, पर्यटन तथा नेपाली श्रमिकहरुका अवस्था र साउदी अरबमा वैदेशिक रोजगारीका विविध पक्षहरुका सम्बन्धमा कुराकानी गर्नुभयो । 
१३. महामहिम राजदूत र कर्मचारीहरुबाट साउदी अरबको श्रम तथा सामाजिक विकास मन्त्रालयको भ्रमण गरी त्यहांका राज्यमन्त्री, उपमन्त्रीहरु तथा महानिर्देशकहरुसंग भेटघाट गरी नेपाली श्रमिकहरुले झेल्नुपरेका समस्या र तिनको समाधानका विषयमा कुराकानी गरी समस्या समाधानमा गम्भीररुपमा चासो दिन अनुरोध गरियो । भेटका बेला महिला कामदारहरुले झेल्नुपरेका समस्या, उनीहरुमाथिका विभिन्न भौतिक, पारिश्रमिक एवं प्रणालीगत शोषणका विभिन्न विषय तथा उनीहरुको उद्दार गरी राजदूतावासको सेल्टरमा राख्नुपर्नाका कारणहरु तथा यी समस्या समाधान गर्न सरकारको सहयोगका विषयमा विस्तृत कुराकानी भयो ।
१४.      नेपाल भ्रमण वर्ष २०२० लाई साउदी अरबमा समेत प्रचार प्रसार गरी नेपालको पर्यटन प्रवर्द्बन गर्ने उद्देश्यले केही साउदी समाचार संस्थाहरुका यात्रा लेखकहरुलाई नेपाल पठाउन सकिने सम्बन्धमा महामहिम राजदूतले साउदी अरबको राष्ट्रिय अंग्रेजी दैनिक  Arab News का उपसम्पादक Mr. Tarek Mishkhas संग भेटघाट गर्नुभयो । यसै सन्दर्भमा Al Watana, Riyadh Express, Arab Gulf News Magazine र केही व्लगर्सहरुसंग सम्वाद एवं पत्राचार भयो ।
१५.      महामहिम राजदूत एवं राजदूतावासका कर्मचारीहरु गैर आवासीय नेपाली संघ (NRNA) तथा साउदी अरबमा कृयाशील विभिन्न नेपाली संघसंस्थाका कार्यक्रम तथा तीज, वडादशैं, दिपावली, नेपाल संवत तथा म्हपूजा तथा छट पर्वका अवसरमा आयोजना गरेका कार्यक्रमहरुमा सहभागि हुनुका साथै यी मन्चहरुमा उपस्थित नेपाली श्रमिकहरुलाई विभिन्न सचेतनात्मक सन्देशहरु सम्प्रेषण गरियो ।
[bookmark: _GoBack]१६. नेपाली राजदूतावास र साउदी अरबमा रहेका नेपाली नागरिकहरुको सहकार्यमा साउदी अरबमा  नेपाल भ्रमण वर्ष २०२० को प्रचार प्रसार गरी नेपालको पर्यटन प्रवर्द्धन गर्ने कार्यका लागि विभिन्न चरणका छलफल र तयारी प्रारम्भ गरियो ।

श्रमिक समस्या र समाधान सम्बन्धी कार्यहरुको प्रगति

१.      तलव समयमा नपाएका समस्या समाधान गरेको संख्या					 १९२६
२.      वहिर्गमन भीसा सम्बन्धी समस्या समाधान संख्या 					  १११ 
३.      विरामी र अस्पताल भर्ना नेपालीको संख्या 						   २८
४.      करार समाप्त नगरी गरी घर फर्किन चाहनेहरुको समस्या समाधान गरेको संख्या 			   ७२
५.      करार सम्झौता उल्लंघन गरेका कारण सिर्जना भएका समस्या समाधान गरेको संख्या 		   ४२७
६.      अकमा नवीकरण नभएका कारण सिर्जना भएका समस्या समाधान संख्या 			   १३७६
७.      भगौडा कामदार समस्या समाधान संख्या						   १०६
९.      कम्पनी भ्रमण संख्या								   ६४
१०.  श्रमिक समस्या लिएर श्रम कार्यालय गएको संख्या 						   ४१
११.  विभिन्न श्रमिकसंग टेलिफोन सम्वाद संख्या 						   ८९००
कन्सुलर, क्षतिपूर्ति, मागपत्रप्रमाणिकरण, पुनः श्रमस्वीकृति सिफारिस, राहदानी  आदि ।
1. कन्सुलरः यस अवधिमा साउदी चालक अनुमतिपत्र, प्रहरी प्रतिवेदन, अधिकृत वारेशनामा,सिफारिस, बैंक ग्यारेण्टी आदि गरी २५४ कागजात प्रमाणिकरण भए ।
2. क्षतिपूर्तिका मुद्दा दायरः यस अवधिमा ट्राफिक दुर्घटनामा परी विभिन्न समयमा निधन भएका नेपाली नागरिकहरुको क्षतिपूर्ति रकमका लागि  मुद्दा विभिन्न अदालतहरुमा ८० वटा मुद्दा दायर गरियो  । 
3. मुद्दाको सुनवाइमा उपस्थिति र फैसलाः यस चौमासिकमा अघिल्लो आर्थिक वर्षबाट आएका समेत गरी ८४ पटक विभिन्न मुद्दाहरुको सुनवाइमा उपस्थित भइ धारणा राखियो । यस मध्ये १० वटा मुद्दाहरु फैसला भएका छन् । फैसलाबाट मृतकका परिवारले साउदी रियाल करीव ६ लाख ९२ हजार क्षतिपूर्ति पाउनुहुने भएको छ । 
4. क्षतिपूर्ति रकमः यो चौमासिकमा फैसला भएका र यस अघि फैसला भइ क्षतिपूर्ति प्राप्त गर्न बांकी रहेका फैसला समेतबाट गरी यस अवधिमा साउदी रियाल ८ लाख मृतकका परिवारमा पुर्याउन श्री परराष्ट्र मन्त्रालयमा पठाइयो । 
5. मागपत्र प्रमाणिकरणः यस अवधिमा विभिन्न रोजगारदाता कम्पनीका २२६० मागपत्र प्रमाणिकरण गरियो । यी मागपत्रबाट १९४६५ कामदारको माग भएको देखिन्छ । यसमा पुरूष कामदारको संख्या  १९४२८ र महिला कामदारको संख्या ३७ रहेको छ ।
6. पुनःश्रम स्वीकृति सिफारिशः यस अवधिमा २५० जना श्रमिकको पुनः श्रम स्वीकृतिको सिफारिश गरियो ।
7. राहदानीः यस अवधिमा १४४ जना नेपाली नागरिकले राहदानीका लागि आवेदन दिनुभयो । आवेदन गरेका मध्ये १०८ राहदानी तयार भइ आएका । अधिकांश वितरण भएका । केही वितरण हुन बांकी छन् ।
8.  यात्रा अनुमतिपत्रः यस अवधिमा ४५० भन्दा बढी यात्रा अनुमतिपत्र जारी भए ।
9. महिला उद्दार तथा सेल्टरः  यस अवधिमा १२ महिलाको उद्दार गरि राजदूतावासको सेल्टरमा राखि सबै कानूनी प्रकृया पूरा गरी ९ जनालाई स्वदेश पठाइयो । 
10. जेल भ्रमणः यस चौमासिकमा साकाका, जुवेल, दम्माम तथा हायर जेलको भ्रमण गरी नेपाली नागरिकहरुसंग भेटघाट गरी उनीहरुका मुद्दाहरुका बारेमा जानकारी लिइयो । यी मुद्दाहरुका विषयमा क्रमशः सम्बन्धित निकायसंग बुझ्दै लगिने छ । साकाकामा १ जना, जुवेलमा १२, दम्माममा ४४ जना र हायर जेलमा ३२ जना नेपाली रहेका छन् । आगामी चौमासिकमा बांकी सबै जेलको भ्रमण गरी नेपाली नागरिकहरुका मुद्दाहरुका बारेमा बुझ्ने योजना रहेको छ ।
11.  रोजगारदाता कम्पनी, म्यानपावर कम्पनी तथा कामदार स्वयंको गैरजिम्मेवारीका कारण जटील परिस्थितिमा आइपुगेका ४१ जना कामदारलाई विभिन्न मितिमा २ हफ्ता भन्दा बढी समय राजदूतावासको परिसरमा सेल्टर र खाना प्रदान गरिनुका साथै सम्बन्धित म्यानपावर कम्पनीसंगको समन्वयमा समस्या समाधान गरियो । 

नेपाल सरकारले तोकेको न्यूनतम पारिश्रमिक कार्यान्वयनको अवस्था र यसको मागपत्र प्रमाणिकरणसंगको सम्बन्धमा 

नेपाल सरकारले गत वर्षको असोज महिनामा नेपाल राजपत्रमा सूचना प्रकाशित गरी साउदी अरबमा वैदेशिक रोजगारीका विभिन्न पेशामा आउने नेपाली नागरिकहरुका लागि सीप अनुसारको मासिक पारिश्रमिक र खाना सुविधा सम्बन्धी निर्णय गरेको सम्बन्धमा सबैलाई अवगत नै छ । नेपाल सरकारको यो निर्णय कार्यान्वयन गराउनु नेपाली राजदूतावासका लागि अत्यन्त ठूलो चुनौति रहिआएको छ । यसमा रोजगारदाता र नेपालका इजाजतपत्रवालाहरुको इमान्दार सहयोगको आवश्यकता रहने भएता पनि सोको अनुभुति आसातित भएको छैन । नेपाल सरकारले गरेको पारिश्रमिक सम्बन्धी व्यवस्था कार्यान्वयन गर्न सहयोग गरिदिन साउदी सरकारलाई पनि अनुरोध गरिएको छ । न्यूनतम पारिश्रमिक कार्यान्वयनमा क्रमशः सफलता प्राप्त भइरहेको छ । नेपाल सरकारले निर्धारण गरेको पारिश्रमिक रोजगारदाताहरुले उपलव्ध नगराएको लिखित गुनासो श्रमिकहरुबाट प्राप्त भएमा राजदूतावासले यस प्रकारका रोजगारदाता र इजाजतपत्रवालाहरुबाट आउने थप मागपत्रहरु पूर्वमागपत्रबाट सिर्जना भएका समस्या समाधान नभएसम्म प्रमाणिकरण नगर्ने कार्यको थालनी भएको छ । यस सन्दर्भमा कम्पनी भ्रमण र सचेतना कार्यलाई पनि महत्वकासाथ अगाडि बढाइएको छ । नेपालका इजाजतपत्रवालाहरुको इमान्दार सहयोग प्राप्त हुन सकेमा न्यूनतम पारिश्रमिक कार्यान्वयन निकै सहज हुने राजदूतावासको प्रष्ट धारणा रहिआएको छ । नयां प्रावधान अनुसार आउने कामदारहरु समेत उत्तिकै जिम्मेवार भइ राजदूतावासलाई सहि र विश्वसनीय सूचना प्रदान गर्नुहुनेछ भन्नेमा पनि राजदूतावास विश्वस्त रहेको छ ।

महिला कामदार माग सम्बन्धी मागपत्र प्रमाणिकरण सम्बन्धमा 
विभिन्न सप्लाई र कन्ट्राक्टिङ कम्पनीहरुबाट साउदी अरब आएका नेपाली महिला श्रमिकहरुका पारिश्रमिक, आवास, कार्यस्थल, घर फिर्ती, औषधोपचार लगायतका विषयमा समस्याहरू रहेको सम्बन्धमा थुप्रै गुनासाहरु प्राप्त भएका र राजदूतावासका प्रतिनिधिहरुले गरेका विभिन्न कम्पनी तथा आवासहरुको भ्रमण र महिला श्रमिकहरुसंग गरेका कुराकानीका दौरान प्राप्त सूचना र गुनासोहरूलाई विश्लेशण गर्दा समस्या प्रशस्त देखिएकाले महिला श्रमिकका समस्या समाधानमा उल्लेखनीय सुधार नभएसम्मका लागि सप्लाई  र कन्ट्राक्टिङ कम्पनीबाट महिला कामदार ल्याउने सम्बन्धी मागपत्र प्रमाणिकरण रोक्का गरियो । तर साउदी अरब स्थित अस्पताल, विद्यालय एवं विश्वविद्यालयले प्रत्यक्षरुपमा कामदार माग गरेमा ती निकायहरुको भ्रमण गरी उपयुक्न देखेमा मागपत्र प्रमाणिकरण गर्न भने रोकिएको छैन ।
	
संस्थागत भौतिक सुधार
1. कामको चाप बढ्दै जादा राजदूतावासको चान्सरी भवन सांगुरो भइ सेवा प्रवाहमा कठीनाइ भएकोले  राजदूतावाससंगै रहेको एक पर्खालले छुट्याइएको र राजदूतावासका कर्मचारीले केही समय अगाडिसम्म प्रयोग गर्दै आएको आवासीय भवनबाट समेत सेवा शुरु गरियो । रिसिप्सन कक्ष पनि नयां र मूलगेटसंगै निर्माण गरिएको छ ।
2. विस्तारित भवनबाट माग प्रमाणिकरण र श्रमिक समस्या समाधान तथा अनुवाद सम्बन्धी कार्यहरु हुने गरेका छन् । यसमा यथेष्ठ कुर्चीहरु सहित प्रतिक्षाकक्ष स्थापना, ठूलो टीभी स्क्रिन राखेर नेपालको पर्यटन प्रवर्द्धनमा मद्दत पुर्याउने कार्यक्रमको प्रसारण, नियमित पिउने पानीको व्यवस्था, इस्लाम धर्मावलम्वी सेवाग्राहीका लागि छुट्टै प्रार्थना कक्ष, मागपत्र प्रमाणिकरणमा टोकन प्रणाली सेवा लगायत अन्य आन्तरिक सुधारका कार्यहरु शुरु भएका छन् । मर्मत सम्भार र थप नयां संरचना स्थापना पछि राजदूतावास परिसर फराकिलो र आकर्षक बनेको छ । राजदूतावासको अनुरोधमा  घरधनी स्वयंले यी सम्पूर्ण मर्मत सम्भार र थप नयां संरचना निर्माण गरिदिएकाले नेपाल सरकारलाई कुनै आर्थिक भार पनि परेन ।
3. नव निर्मित महिला सेल्टरमा नयां एसी, फ्रिजको व्यवस्था कोठा भित्रै वाथरुम सहित नयां र सुविधामा सजिलो बनाइयो । सेल्टरमा रहेका महिलाहरु स्वयंले खाना बनाएर खाने गरी भान्सा सुविधा व्यवस्था गरियो । यसबाट सेल्टरका महिलाहरुले स्वस्थ र ताजा खाना खान पाउनुभएको छ । 
4. यस राजदूतावासमा पुरुष सेल्टर छैन।  तर कामको सिलसिलामा घाइते भइ अपाङग भएका एकजना नेपाली नागरिक विगत १० महिना भन्दा अगाडिबाट राजदूतावासको एक कक्षमा हुनुहुन्छ । उहांको दिशापिसाव, सरसफाइ तथा खानपीन राजदूतावासले आफ्ना स्थानीय कर्मचारीको सहयोगमा गरिराखेको छ । यो कक्षलाई सबै सुविधा सहित नयां राजदूतावास परिसरको नयां स्थानमा सारिएको छ । यस अवधिमा यो कक्षमा मानसिक अवस्था कमजोर भएका, अलपत्र अवस्थामा सडकमा भेटिएका वा कसैले राजदूतावासको गेटमा ल्याइ छाडेका गरी आधा दर्जन नागरिकहरुलाई आश्रय एवं सेवा प्रदान गरियो भने तीन दर्जन भन्दा बढी वेखर्ची नागरिकलाई संक्षिप्त आश्रय प्रदान गरियो । 

श्रमिकको हितमा सार्वजनिक सम्बन्धी सूचनाहरु जारी र सचेतना कार्यक्रम संचालन

यस अवधिमा राजदूतावासले साउदी अरबमा रहेका नेपाली श्रमिकहरुका लागि उपयोगी हुने सार्वजनिक सूचना जारी गरियो । यी सूचना उपर सकरात्मक एवं नकरात्मक पृष्ठपोषणहरु प्राप्त भए । जे जस्ता कमेन्टहरु प्राप्त भएता पनि यी सार्वजनिक सूचनाहरु अत्यन्त महत्वपूर्ण सचेतनामूलक रहेकामा राजदूतावास विश्वस्त छ । यसैगरी राजदूतावासले यस अवधिमा विभिन्न कम्पनीहरुको भ्रमणका दौरान कामदार सर्वेक्षण तथा साना स्तरका श्रमिक सचेतनाका ४० भन्दा बढी कार्यक्रम संचालन गर्यो ।

राजश्व संकलन
यस अवधिमा विभिन्न सेवा प्रदानबाट नेपाली राजदूतावासले साउदी रियाल २२,४७,९२४।०० को उल्लेखनीय राजश्व संकलन गरेको छ । यो राजश्वलाई नेपाल सरकारले तोकेको ढांचा र समयमा परराष्ट्र मन्त्रालय मार्फत नेपाल सरकारको खातामा पठाइन्छ ।

